
Ac.nr.7483/2022

GJYKATA E APELIT E KOSOVES NE PRISHTINE, Departamenti i Pérgjithshém,

né kolegjin e pérbéré nga gjyqtarét Ardian Ajvazi, kryetar i kolegjit Bujar Dobérdolani dhe Naim

Meholli, anétar té kolegjit, né céshtjen kontestimore té paditéseve F. F. nga F., F.S. nga fshati

M., F. I. nga F. dhe G.B. nga F. , té cilat & pérfagéson me autorizim Rafiz Shehu, avokat nga

Ferizaji, kundér té paditurés Komuna e Ferizajit — Drejtoria Komunale e Arsimit , pér shkak té

kompensimit né emér té inflacionit né pagé mujore, vlera e kontestit 853.23 euro, duke vendosur

sipas ankesés sé té paditurés té paragitur kundér Aktgjykimit té Gjykatés Themelore né Ferizaj,

Departamenti i Pérgjithshém, 2022:063215 té datés 12.08.2022, né seancén e kolegjit té mbajtur
me daté 25.03.2025, mori kété:

AKTGJYKIM

REFUZOHET e pathemelté ankesa e té paditurés Komuna e Ferizajit — Drejtoria
Komunale e Arsimit, ndérsa aktgjykimi i Gjykatés Themelore né Ferizaj, Departamenti i
Pérgjithshém 2022:063215, i datés 12.08.2022, VERTETOHET.

Arsyetimi

Gjykata e shkallés sé paré mé Aktgjykimin e ankimuar 2022:063215 té datés 12.08.2022
né pikén 1., té dispozitivit e ka aprovuar kérkespadiné e paditéseve F. F. nga F., F. S.nga fshati
M., F. I. nga F. dhe G. B. nga F. , ashtu qé ka detyruar té padituréun Komuna e Ferizajit —
Drejtoria Komunale pér Arsim qé ti paguaj

1. F. F., né emér té inflacionit né pagé nga data 01.03.2019 deri me datén 31.12.2019
shumén prej 213.32 euro (shuma prej 50.58-euro sipas normés sé inflacionit pér vitin
2018 nga 1.1 %, shumén prej 150.64-euro pér vitin 2020 dhe vitin 2019 sipas normés
sé inflacionit prej 2.7 %-euro dhe shumén prej 12.10-euro pér vitin 2021 sipas normés
sé inflacionit prej 0.2%, shuma e pérgjithshme prej 213.32 euro)

2. F. S. né emér té inflacionit né pagé nga data 01.03.2019 deri me daté 31.12.2019,
shumén prej 213,32 euro (shuma prej 50,58 euro me normé inflacioni pér vitin 2018
prej 1,1%, shuma 150,64-euro pér vitin 2019 me normé inflacioni 2,7% dhe shuma
12,10-euro pér vitin 2020 me normé inflacioni prej 0,2-euro gjithsej shume prej
213.32 euro).

3. F. L. né emér té inflacionit né pagé nga 1.03.2019 deri mé 31.12.2019. shuma prej
213,32 euro (shuma prej 50,58 euro me normén e inflacionit pér vitin 2018 prej 1,1%,
shuma prej 150,64 euro pér vitin 2020 dhe 2019 me normén e inflacionit prej 2,7%
dhe shuma 12,10 euro pér vitin 2021 me normén totale té inflacionit prej 2% shume
e pérgjithshme 213,32 euro) dhe

4. G. B.né emér té inflacionit né pagé nga data 01.03.2019 deri mé daté 31.12.2019,
shumén prej 213,32 euro (shuma prej 50,58 euro me normé inflacioni pér vitin 2018
prej 1,1%, shuma 150,64 euro pér vitin 2019 me normé inflacioni 2,7% dhe shuma
12,10 euro pér vitin 2020 me normé inflacioni prej 0,2% gjithsenjté shuma e
pérgjithshme prej 213.32 euro)

Té gjitha me kamaté ligjore 8%, nga data e paragitjes sé padisé 31.03.2022 deri né
momentin e pagesés, brenda 15 (pesémbédhjeté) ditéve nga data e plotfugishmérisé sé
aktgjykimit nén kércénimin e pérmbarimit t¢ dhunshém. Né pikén I1., té dispozitivit obligohet i
padituri g€ paditésve t'ua kompensojé shpenzimet e procedurés kontestimore né shumén prej
618.50 euro ( 26 euro pér pérpilimin e padisé, shumén prej 338.00 euro pér seancat gjyqésore
dhe shumén prej 20.50 euro né emér té taksés pér padi, né afatin prej 15 (pesémbédhjeté) ditésh
nga data e plotfugishmérisé sé aktgjykimit nén kércénimin e pérmbarimit me dhuné.

Kundér kétij Aktgjykimit, brenda afatit ligjor ka parashtruar ankesé e paditura, pér shkak
té shkeljeve thelbésore té dipozitave té procedrurés kontestimore, konstatim té gabuar dhe jo
té ploté té gjendjes fakitike dhe pér shkak té zbatimit té gabuar té sé drejtés materiale me
propozim qgé aktgjykimi i atakuar me ankesé té prishet dhe céshtja té dérgohet né gjykatén e
shkallés sé pare né rishigirm dhe rivendosje.

Paditéset, pérmes pérfagésusit té tyre té autorizuar, kan ushtruar pérgjegjje né ankesé me
propozimin gé ankesa té refuzohet si e pa bazuar ndérsa aktgjykimi i atakuar té vértetohet.

Gjykata e Apelit si gjykaté e shkallés sé dyté, pas vlerésimit té pretendimeve ankimore
lidhur me aktgjykimin e atakuar, né mbéshtetje té dispozités sé nenit 194, 195, par.1, pika d) dhe
e), si dhe nenit 201, pika d) té Ligjit pér Procedurén Kontestimore (LPK), ka gjetur se:

Ankesa e té paditurés éshté e pa bazuar.

Nga shkresat e 1éndés rrjedhé se paditésit, pérmes pérfagésuesit té tyre té autorizuar,
Rafiz Shehu, me daté 31.03.2022, kané ushturar padi kundér té paditurés pér kompensim né
emér té infacionit né pagé me propozimin gé gjykata ta aprovojé kérkespadiné e paditésve dhe
té detyrohet e paditura & né emér té inflacionit né page t'i paguajé secilit nga paditésit shumén
prej 213,32 euro. Shpenzimet e procedurés i ka kérkuar.

E paditura, pérmes pérgjigjes né padi ka kundérshtuar kérkesépadiné e paditésve, duke

théné se paditéset, me rastin e shtrimit té padisé, nuk kané specifikuar sa ishte norma e inflacionit
pér vitet pionit pér vitet pér té cilat kané kérkuar gé té kompensohen.

Gjykata e shkallés sé paré duke vepruar sipas padisé, ka caktuar seancé gjygésore dhe
pas administrimit t€ provave té propozuara nga palét ndérgjygése, ka nxjerré aktgjykimin e
atakuar 2022:063215 té datés 12.08.20222 me té cilin e ka aprovuar kérkesépadiné e paditéseve
duke vendosur si né dispozitiv té kétij aktgjykimi.

Né arsyetim té aktgjykimit té atakuar, gjykata e shkallés sé paré, ka theksuar se gjykata
né mes té paléve ndérgjygjése nuk éshté konetetues fakti se paditéset jané né marrédhénie pune
tek e paditura, nga lista e pagave né emér té paditésve gjykata kontatoi faktin se paga neto e
paditéseve éshté 471,47 euro, ndérsa nga raporti i Agjencisé sé Statistikave pér normén e
inflacionit, gjykata ka pércaktuar se norma e inflacionit pér vitin 2021 ishte 0.2%, pér vitin 2020
ishte 2.7%, dhe pér vitin 201 norma e inflacionit ishte 1.1%. Gjykata e ka aprovuar si té bazuar
kérkesépadiné e paditésve duke e mbéshtet vendimin e saj né nenin 35, paragrafi 10 té Kontratés
Kolektive té Arsimit né Kosové, té datés 18.04.2017 dhe asaj té datés 22.01.2021. Pér sa i pérket
llogaritjes sé kamatés ligjore, gjykata vendosi sipas nenit 382 té LMD-s&, ndérsa pér shpenzimet
e procedurés ka vendosi sipas nenit 452, paragrafi 1 té LPK-sé.

Gjykata e Apelit nisur nga kjo gjendje e ¢éshtjes vleréson se aktgjykimi i atakuar nuk
éshté i pérfshiré né shkelje thelbésore té dispozitave té procedurés kontestimore nga neni 182
paragrafi 2, pika (b), (9), (j), (k) dhe (m) e LPK-sé dhe zbatim té gabuar té sé drejtés materiale,
pér té cilat shkage Gjykata e Apelit kujdeset sipas detyrés zyrtare né kuptim té dispozités sé nenit
194 té LPK-sé.

Nuk géndrojné pretendimet ankimore té té paditurit se aktgjykimi éshté pérfshiré né
shkelje thelbésore té dispozitave té procedurés kontestimore nga neni 182 paragrafi 2 pika n) e
LPK-sé. Sipas vierésimit té Gjykatés sé Apelit, dispozitivi i aktgjykimit té atakuar éshté mjaft i
garté, e né pérputhje té ploté me arsyet e aktgjykimit, duke gené késhtu né harmoni logjike dhe
juridike dispozitivi me arsyetimin. Gjykata ka arsyetuar té gjitha faktet me peshé vendimtare pér
themelésiné e kérkesépadisé e né lidhshméri me kété ka arsyetuar ményrén se si jané vértetuar
faktet pérvec atyre jo kontestuese e gjithashtu edhe ményrén se si i ka vlerésuar provat pér secilin
fakt té provuar.

Nuk géndrojné pretendimet ankimore pér konstatimin e gabuar dhe jo té ploté té gjendjes
faktike, pasi gé nga shkresat e Iéndés konstatohet se té gjitha faktet e ¢éshtjes jané provuar me
prova pérkatése gé vértetojné sé pari faktin se paditéset jané té punésuara tek e paditura .
Gjithashtu gjykata e ka vértetuar pagén bazé qé kané paditésit, pérmes listés sé pagave, pastaj
edhe shkallén e inflacionit pér secilin vit pérkatés gé kané kérkuar paditéset pér kété lloj té
kompensimit. Né kété ményré pérgindjet e inflacionit gé jané publikuar nga Enti i Statistikave
té Kosovés, paragesin bazé té besueshme pér matjen e shkallés sé inflacionit, pér secilin vit
pérkatés. Né kété ményré nuk éshté gjetur si i bazuar pretendimi ankimor pér sa i pérket
vértetimit té gabuar té gjendjes faktike, gé nénkupton se gjykata e shkallés sé paré gabimisht ka
interpretuar ndonjé fakt sipas provés pérkatése, apo se gjendjen faktike nuk e ka vértetur fare, né
até ményré gé ka qgené dashur té merrte njé prové e cila do té vértetonte plotésisht gjendjen
faktike. Si rrjedhojé e fakteve té provuara, gjykata e shkallés sé paré ka arritur gé drejté té aplikoj
té drejtén materiale, kur paditéses i ka njohur kompensimin né emér té pérqgindjes sé inflacionit,

né pérputhje me nenin 35 par 10 té Kontratés Kolektive té Arsimit né Kosové, sipas té cilit “Pér
cdo vit té pércillet shkalla e inflacionit sipas Entit té Statistikave té€ Republikés sé Kosovés dhe
pérqindja (%) e inflacionit té futet né pagé”. Rregullim t& ngjashém ka paraparé edhe Kontrata
kolektive pasuese e nénshkruar me daté 22.01.2021.

Nga interpretimi i dispozitave té Kontratés Kolektive dhe fakteve té provuara, kjo gjykaté
arriti né pérfundim se paditésja ka té drejté té kompensohet né shkallé té caktuar té pérgindjes
né emér té inflacionit, edhe né kuptim té nenit 245 té Ligjit nr. 04/L-077 pér marrédhéniet e
detyrimeve: “Kreditori né marrédhénien e detyrimit ka t& drejt€ q€ prej debitorit t€ kérkojé
pérmbushjen e detyrimit, ndérsa debitori ka pér detyré ta pérmbushé até me ndérgjegje dhe né
térési, n€ pérputhje me pérmbajtjen e tij”. Rrjedhimisht, duke gené se e paditura i ka mbetur
borxh paditéses, me aplikimin e dispozités sé lartcekur dhe né bazé té gjendjes sé vértetuar
faktike, vendosi qé ta detyroj té paditurén qé paditéses t’i kompensoj shumén si né dispozitiv t&
aktgjykimit. Té drejtén né kompensim té inflacionit, gé i pérket kategorisé sé paditéses, e ka
konfirmuar edhe Gjykata Supreme e Kosovés, pérmes mendimit juridik té datés 09.10.2023.

Gjykata, pretendimet ankimore té paditurés, se nuk kané obligim ligjor qé té
kompensojné pagesén e inflacionit i gjen si té pa bazuara dhe té pa mbéshtetura né asnjé normeé
ligjore té aplikueshme. Paditésja né rrugé gjygésore kané filluar té realizojné njé té drejté ligjore
gé i garanton KKAK, kurse mungesa e buxhetit té paditurés, nuk mund té keté pér efekt
vendosjen ndryshe si né dispozitiv té kétij aktgjykimi.

Vendimi mbi kamatén e pércaktuar éshté né pérputhje me dispozitén e nenit 382 té
LMDsé, ndérsa vendimi mbi shpenzimet e procedurés éshté né pérputhje me dispozitén nga neni
452.1 té LPK-sé, ndérsa veprimet e ndérmarra né kété ¢éshtje juridike kontestuese jané arsyetuar
drejté, né pérputhje me tarifén pér pércaktimin e lartésisé sé shpenzimeve dhe né pajtim me
dispozitat e LPK-sé.

Gjykata e Apelit vendosi si né pikén 11 té dispozitivit té kétij aktgjykimi duke e I&né té
pashqyrtuar pikén IV té dispozitivit té aktgjykimit té ankimuar me té cilén padia e paditéses
kundér té paditurés sé dyté éshté konsideruar e térhequr.

Nga arsyet e cekura mé larté, Gjykata e Apelit né bazé té nenit nenin 194 dhe 195 par. 1
pika d), vendosi si né dispozitiv té kétij aktgjykimi.
GJYKATA E APELIT E KOSOVES NE PRISHTINE
Ac.nr.7483/2022, me daté 25.03.2025

Kryetar i kolegjit,
Ardian Ajvazi

